
ШЫМКЕНТ ҚАЛАСЫ  БОЙЫНША ТЕКСЕРУ
КОМИССИЯСЫ

«Қосымша білім беретін кәсіпорындардың қызметінің тиімділігіне, бюджет қаражатын және мемлекет активтерін тиімді пайдалуына мемлекеттік аудит жүргізу» аудиторлық іс-шарасы бойынша  жүргізілген аудиттің нәтижелеріне
АУДИТОРЛЫҚ ҚОРЫТЫНДЫ

ШЫМКЕНТ

2019 жыл

МАЗМҰНЫ

         I.  Кіріспе бөлік

1.1 Аудиторлық іс-шараның атауы:____________________________
1.2 Мемлекеттік аудиттің мақсаты:_____________________________
1.3 Мемлекеттік аудиттің объектілері:___________________________
1.4 Мемлекеттік аудит тобының құрамы:________________________
1.5 Мемлекеттік аудитпен қамтылған кезең:______________________

II. Негізгі (талдамалық) бөлік
           2.1. Өңірлік бөліністе аудиттелетін саланың, соның ішінде мемлекеттік басқарудың және (немесе) экономика саласының, әлеуметтік-экономикалық дамудың ағымдағы жай-күйін жиынтық талдау:__________
2.2. Өңірлік бөліністе аудиттелетін салаға, соның ішінде мемлекеттік басқаруға және (немесе) экономика саласына, әлеуметтік-экономикалық дамуға жүргізілген мемлекеттік аудиттің жиынтық нәтижелері:_________________________________________________________
 2.2.1 Бюджет қаражатының, Ұлттық қор қаражатының, қарыздар мен активтердің бюджеттік бағдарламалардың түпкілікті тікелей және түпкілікті нәтижелеріне, сондай-ақ қойылған мақсаттар мен міндеттерге қол жеткізуге пайдаланылу тиімділігін жиынтық талдау және бағалау, аудиттелетін саланың дамуына әсері және саланың, экономиканың ілеспе бағыттарына мультипликативтік әсері (анықталған біртектес бұзушылықтардың, кемшіліктер мен проблемалардың жинақтап қорытылған нәтижелері, жүйелі кемшіліктерге, бюджет қаражаты мен активтерді тиімсіз жоспарлауға және пайдалануға, нәтижелерге қол жеткізбеуге байланысты, сондай-ақ мемлекеттік аудит объектісінің қызметіндегі өзге де проблемалық мәселелер, соның ішінде жүйелі проблемаларға әкеп соқтырған мәселелер бойынша бұзушылықтарға ықпал еткен себептер мен жағдайларды анықтау):_____________________
2.6. Мемлекеттік аудит объектілері қызметінің әлеуметтік-экономикалық дамуға әсерін бағалау (өңірлік және (немесе) елдік бөліністе):____________________
III. Жиынтық бөлік

3.1Мемлекеттік аудит барысында қабылданған шаралар___________ 
3.2. Мемлекеттік аудит нәтижелері бойынша тұжырымдар__________ 

3.3. Мемлекеттік аудит нәтижелері бойынша ұсынымдар___________ 

3.4. Қосымша: (21 парақ)________________________________________
 
I. Кіріспе бөлік
1.1. Аудиторлық іс-шараның атауы: «Қосымша білім беретін кәсіпорындардың қызметінің тиімділігіне, бюджет қаражатын және мемлекет активтерін тиімді пайдалуына мемлекеттік аудит жүргізу».
1.2. Мемлекеттік аудиттің мақсаты: Бюджет қаражатының және мемлекет активтерінің тиімді пайдалануына мемлекеттік аудит жүргізу.

1.3. Мемлекеттік аудиттің объектілері: «Шымкент қаласының білім басқармасының «Оқушылар сарайы» мемлекеттік коммуналдық қазыналық кәсіпорын;

Шымкент қаласының білім басқармасының «Ж.Омарова атындағы №1 балалар саз мектебі» мемлекеттік коммуналдық қазыналық кәсіпорын;

Шымкент қаласының білім басқармасының «№2 балалар саз мектебі» мемлекеттік коммуналдық қазыналық кәсіпорын. 
1.4. Мемлекеттік аудит тобының құрамы:  
Шымкент қаласы бойынша тексеру комиссиясының №1 мемлекеттік аудит бөлімінің бас инспектор-мемлекеттік аудиторы Тағаев Бақыт Мырзабекұлы (мемлекеттік аудитор біліктілігін иелену туралы 05.12.2016 жылғы №0435 сертификат), №1 мемлекеттік аудит бөлімінің жетекші маман-мемлекеттік аудитордың ассистенті Қосмұратов Нұрғали, №2 мемлекеттік аудит бөлімінің бас инспектор-мемлекеттік аудиторы Дәуренов Бақытжан Дәуренұлы (сертификат №1450), №2 мемлекеттік аудит бөлімінің бас маман-мемлекеттік аудиторы Е.Жолдасбеков (сертификат №1485, 19.03.2018ж.) және №2 мемлекеттік аудит бөлімінің бас маман-мемлекеттік аудиторы Г.Бармақова (сертификат №1480, 19.03.2018 ж.).

1.5. Мемлекеттік аудитпен қамтылған кезең: 01.01.2016-01.04.2019 жылдар аралығы.

II. Негізгі (талдамалық) бөлік:
Шымкент қаласы бойынша тексеру комиссиясының мемлекеттік аудит объектілерінің 2019 жылға арналған тізбесіне сәйкес, «Қосымша білім беретін кәсіпорындардың қызметінің тиімділігіне, бюджет қаражатын және мемлекет активтерін тиімді пайдалануына мемлекеттік аудит жүргізу» іс-шарасы 2019 жылдың 18 қарашасынан 2019 жылдың 17 желтоқсан аралығында жүргізілді.

Аудиторлық іс-шарамен 3 мемлекеттік аудит объектісі қамтылды,  оның ішінде: «Шымкент қаласының білім басқармасының «Оқушылар сарайы» мемлекеттік коммуналдық қазыналық кәсіпорын; Шымкент қаласының білім басқармасының «Ж.Омарова атындағы №1 балалар саз мектебі» мемлекеттік коммуналдық қазыналық кәсіпорын; Шымкент қаласының білім басқармасының «№2 балалар саз мектебі» мемлекеттік коммуналдық қазыналық кәсіпорын (әрі қарай - Кәсіпорын). 

2.1. Өңірлік бөліністе аудиттелетін саланың, соның ішінде мемлекеттік басқарудың және (немесе) экономика саласының, әлеуметтік-экономикалық дамудың ағымдағы жай-күйін жиынтық талдау: 
1. «Шымкент қаласының білім басқармасының «Оқушылар сарайы» мемлекеттік коммуналдық қазыналық кәсіпорны бойынша: 

Аудит обьектісі 2016-2019 жылдары өз жұмысын Қазақстан Республикасы Үздіксіз білім беру жүйесіндегі тәрбие тұжырымдамасының мақсат-міндеттерін, «Рухани жаңғыру» бағдарламасын іске асыру жағдайындағы Тәрбиенің тұжырымдамалық негіздерін басшылыққа  ала отырып үйлестірген. 
Аудит обьектісінің оқу-тәрбие жұмысы тұлғаны жалпы адамзаттық және ұлттық құндылықтарға бағыттау, туған және мемлекеттік тілге, қазақ халқының мәдениетіне, этносына және еліміздегі  этникалық топтарға құрмет көрсетуге бағытталған. Негізі міндеттері оқушы балалардың бойына спорт, мәдениет, өнер және қол өнері арқылы биік адамгершілік қасиеттерді сіңіріп, оларды жоғары эстетикалық талғампаз, ұлттық құндылықтарды қастерлей білетін ізгілікті, әрі иманжүзді, нағыз елжанды азаматтар етіп тәрбиелеу болғандықтан мектептің жұмыс жоспарлары осы бағытта түзілген.  
Тәрбиенің заманауи ахуалының ерекшеліктеріне тән Қазақстан Республикасында білім беруді және ғылымды дамытудың 2016-2019 жылдарға арналған мемлекеттік бағдарламасы негізінде жүзеге асырылады.
  Аудит обьектісінің тарихы, оқу-тәрбие жұмысы, оқу бағдарламасы жайлы әдістемелік жұмыстар қорытылып, Республикалық қосымша білім беру оқу-әдістемелік орталығына «тәжірибе»  ретінде жіберілген.  

 «Оқушылар сарайы» МКҚК-да қосымша білім берудің бағыттары: хореография, вокал, аспапта ойнау, тіл үйрену, театр, сурет және қолөнер, спорттық, техникалық, гуманитарлық, т.б. бағыттарды қамтыған. 
 2016-2017, 2017-2018, 2018-2019 оқу жылдарына білім беру бағыттары бойынша үйірмешілердің сандық құрамын талдау
	№
	Үйірме бағыттары
	2016-2017

 оқу жылы
	2017-2018 

оқу жылы
	 Өткен оқу жылмен өсім немесе кему (+;-)
	2018-2019

 оқу жылы
	Өткен оқу жылмен өсім немесе кему(+;-)

	1. 
	Фортепиано
	36
	36
	
	27
	 -9

	2. 
	Домбыра
	78
	189
	 +111
	198
	+9

	3. 
	Гитара 
	9
	9
	
	20
	+11

	4. 
	Эстрадалық вокал
	120
	117
	-3
	150
	+33

	5. 
	Дәстүрлі ән
	120
	100
	-20
	120
	+20

	6. 
	Би 
	270
	270
	
	270
	

	7. 
	Театр
	343
	290
	-53
	600
	+310

	8. 
	Қолөнер
	890
	820
	-70
	900
	+80

	9. 
	Бейнелеу өнері
	560
	505
	-55
	730
	+225

	10. 
	Тіл үйрету 
	430
	570
	+140
	360
	-210

	11. 
	Спорттық
	400
	625
	+224
	630
	+5

	12. 
	техникалық
	298
	310
	+12
	450
	+140

	13. 
	Экологиялық, өлкетану
	160
	105
	-55
	150
	+45

	14. 
	гуманитарлық
	718
	1661
	+943
	1047
	-614

	Барлығы
	4 432
	5 607
	+1175
	5 652
	+45


Талдаумен үйірмелердегі түлектер санының жылдан жылға арту тенденциясы байқалады. Осы оқу жылында үйірмелерде басымдық домбыра, гитара,театр,қолөнер мен бейнелеу өнері, эстрадалық вокал, дәстүрлі ән, техникалық және экологиялық бағыттарға берілсе, тіл үйрету мен гуманитарлық бағыттарда бала саны азайған.


Шымкент қаласы білім бөлімінің "Оқушылар сарайы" МКҚК                         2016-2020 жылдарға арналған даму жоспары келесі іс-шараларды қамтыған:              
1) Жаңашыл білім беру әдіс-тәсілдеріне қатысты нұсқаулық құрастыру; 

2)Балалардың қызығушылығы, қажеттілігіне сәйкес мониторинг өткізу; 

3) Жаңашыл білім беру бағдарламасын қолдану; 

4) Үйірме кабинеттерін жабдықтау;


5) Авторлық бағдарламалар құрастыру; 

6) Жаңашыл  технологияны ендіру; 



7) Балалар  мен жастар қоғамдық ұйымы тарихына;                


8) Тілдерді дамыту кабинетін жабдықтау; 

9) Спорттық-техникалық бағыттағы үйірмелер; 

10)Балалар мен жастар қоғамдық ұйымы жұмысын жандандыру;                  
11) Көрнекі құралдарды қолдануды кеңейту; 

12) «Достық» музейінің жұмысы; 

13) Мекемедегі озық іс-тәжірибені анықтау және қорытындылау;                                
14) Педагогтердің білімін жетілдіру және қайта даярлау; 

15) Үйірме түлектері санын арттыру; 

16) Ақпараттандыру саласын кеңейту; 

17) Ұлттық педагогиканы дамыту; 

18) Көркемсурет және қолөнер бағыты; 

19) Аула клубы бойынша жұмыс; 

20) Технопарк жұмысы; 

21) Жазғы сауықтыру жұмысына балаларды қамту;                


22) Мектептен тыс мекеме жұмысының бағытын кеңейту.
Педагогтардың сапалық көрсеткіші: жоғары білімді – 117, арнаулы орта білімді – 2, жоғары санатты педагог  - 34, І санатты педагог – 27, ІІ-санатты педагог – 37, категориясыз жас мамандар – 21 педагог.

Аттестациялық комиссияға берілген сұраныс бойынша жүргізілген жұмыстың нәтижесінде қыркүйек айында 4 педагог - І санатқа, 7 педагог - ІІ санатқа өтіп, 1 педагог - жоғары санатты, 2 педагог - І санатты бекіткен.

2017 жылы 3-15 сәуір аралығында «Өрлеу» біліктілікті арттыру ұлттық орталығы» АҚ филиалы ОҚО бойынша педагогикалық қызметкерлердің біліктілігін арттыру институтына қысқа мерзімді біліктілікті арттыру курсына аудит обьектісінен  5 педагог жіберіліп, біліктілік сертификаттарын иеленген. 
Жас мамандармен жұмыс  арнайы жоспарға сәйкес жүргізіліп отырады. Жас мамандар жұмысының сапасын көтеру және қосымша білім беру жұмысын нығайту бойынша ай сайын өтетін семинар-оқуда  жалпы қосымша білім беру жұмысын жоспарлаудағы және күнделікті үйірме сабағында ескеруге тиіс талаптар аталып отырады.   

 2. «Шымкент қаласының білім басқармасының «Ж.Омарова атындағы №1 балалар саз мектебі» мемлекеттік коммуналдық қазыналық кәсіпорны бойынша:
Кәсіпорынның негізі міндеттері оқушы жастардың бойына өнер, оның ішінде саз өнері арқылы биік адамгершілік қасиеттерді сіңіріп, оларды жоғары эстетикалық талғампаз, ұлттық құндылықтарды қастерлей білетін ізгілікті, әрі иманжүзді, нағыз елжанды азаматтар етіп тәрбиелеу болғандықтан мектептің жұмыс жоспарлары осы бағытта түзілген.  
2016-2019 оқу жылдарына арналған жұмыс жоспарларында ұйымдастыру іс-шаралары, педагог кадрларды аттестаттау, әдістемелік баяндамалар, ашық сабақтар, тәрбие жұмыстарының жоспарлары, фестиваль-байқаулар, шефтік концерттер, сынып сағаттары дәріс концерттер, ата-аналармен жұмыс жоспарлары түзілген.

2016-2017 оқу жылында 16 аспаптар бойынша 800 оқушы, 2017-2018 оқу жылында 17 аспаптар бойынша 855 оқушы, 2018 - 2019 оқу жылында                            17 аспаптар бойынша 855 оқушыны құраған.

Жұмыс жоспарын орындау барысында мектепте 2016 – 2017 оқу жылында 74 әдістемелік баяндамалар, 40 ашық сабақтар, 10 тәрбие іс – шаралары,                           11 фестиваль байқаулар, 16 дәріс концерттер, 17 сынып сағаттары, 6 шефтік концерттер өткізілген.

2017 - 2018 оқу жылында 81 әдістемелік баяндамалар, 44 ашық сабақтар, 12 жалпы мектеп ішілік іс – шаралар, 33 дәріс, сынып концерттері, 6 шефтік концерттер өткізілген.

2018 - 2019 оқу жылында 79 әдістемелік баяндамалар, 55 ашық сабақтар, 13 мектеп ішілік іс – шаралар, 51 дәріс, концерт сағаттары, 6 шефтік концерттер өткізілген.

Жалпы аттестациядан 2016-2017 оқу жылында 15 мұғалім. 2017-2018 оқу жылында 18 мұғалім. 2018-2019 оқу жылында 18 мұғалім өткен. 

ҚазақстанРеспубликасы Білім және ғылым министрлігінің жоспарларына сәйкес мектеп мұғалімдері өз білімдерін арнайы курстарға барып жетілдіріп отырған. 
Атап айтсақ: 2016-2017 оқу жылында 6 мұғалім, 2017-2018 оқу жылында 17 мұғалім, 2018-2019 оқу жылында 19 мұғалім.
2016–2017 оқу жылында жалпы 94 педагогтар, оның ішінде 28 жоғарғы кәсіби мамандар, 58 жоғарғы педагогикалық білімі бар мамандар, 8 арнаулы орта білімі барлар.

2017–2018 оқу жылында жалпы 99 педагогтар, оның ішінде 29 жоғарғы кәсіби мамандар, 61 жоғарғы педагогикалық білімі бар мамандар, 9 арнаулы орта білімі барлар.

2018–2019 оқу жылында жалпы 102 педагогтар, оның ішінде 22 жоғарғы кәсіби мамандар, 72 жоғарғы педагогикалық білімі бар мамандар, 8 арнаулы орта білімі барлар.

Алайда қазіргі таңда мектепке жоғарғы кәсіби мамандар жетіспейді. Атап айтсақ, пионисттер, теоретиктер, хор мамандары, дәстүрлі музыка шеберлері. 

Әдіскерлерге, нұсқаушылырға біліктілік санаттарын берудің және аттестация жүргізудің заңнамаларына сәйкестігін анықтау барысында, мектепте педагог кадрлардің білім біліктілігін анықтап, оларға тиісті біліктілік беру үшін директордың арнайы бұйрығымен аттестатциялық комиссия құрамы құрылған. Аттестатциялық комиссия ұстаздардан түскен өтініштерді қарай отырып, олардың тәжірбиелік, іскерліктеріне таңдаулар жасай отырып, өтініштерін қанағаттандырып, не болмаса қанағаттандырмайды.
Мектеп оқушыларының конкурстарға қатысып, олардың жетістіктері төмендегіше:

 2016–2017 оқу жылында оқушылардың Халықаралық байқауларда 4 гран-при, 22 лауреаттар түрлі аспабтар бойынша, Республикалық байқауларда                      8 гран-при, 19 лауреаттар шыққан.

2017–2018 оқу жылында оқушылар арасында Халықаралық байқауларда түрлі аспабтар бойынша 2 гран-при, 4 лауреат, Республикалық байқауларда                    10 гран-при, 11 лауреаттар шыққан. 

2018-2019 оқу жылында оқушылар арасында түрлі аспабтар бойынша Халықаралық байқауларда 4 гран-при, 16 лауреат, Республикалық байқауларда 7 гран-при, 27 лауреат шыққан. 
Оқушылардың үлгерімін ағымдағы бақылау жүргізу үшін мектепте жыл бойына 4 академиялық концерт сынақтар, 2 техникалық сынақтар және бітірушілерге арналған кесте бойынша тыңдаулар және оқу жылының соңында сыныптан – сыныпқа көшу емтихандары өткізілген. Оқушылардың білімі мен сабақтарға қатысуын бақылау үшін мектепте мектепішілік жалпы сабақ кестелері мен жеке сабақ кестелері мектеп директоры мен кәсіподақ ұйымының төрайымымен бекітіліп ілінген. Оқушылардың мектепке келіп – кетуін айқындайтын, оқушының сабаққа қатысу журналы, күнделіктері, және оқушының жеке жоспарлары түзілген. Оқу жылының соңында жалпы мектептің есептік концерттері ұйымдастырылған.

2016-2017 оқу жылында жалпы 800оқушы, 58 бітірушілер;
2017-2018 оқу жылында жалпы 855оқушы, 73 бітірушілер;
2018-2019 оқу жылында жалпы 855оқушы, 95 бітіруші  оқушыны құраған.

Оқытушылардың кәсіби білім–біліктілігін арттыру үшін, ҚР білім министірлігінің ұйымдастырумен өткізілетін білім жетілдіру курстарына, жіберіліп отырады. 2016-2017 оқу жылында 6 мұғалім, 2017-2018 оқу жылында 17 мұғалім, 2018-2019 оқу жылында 19 мұғалім курстарға барып өз білімдерін жетілдіріп келген. Білім жетілдіру курстардың қортындысы бойынша сертификаттар берілген. 

Мектептің кадрлық құрамы жыл сайын артып келеді. Мектептің негізі кадрлық құрамын арнайы мамандар құрайды. Атап айтсақ, жоғары кәсіби мамандар олар Консерватория, музыкалық Академияны бітіргендер, ал жоғарғы педагогикалық білімі бар мамандар олар, жоғарғы педогогикалық институттардың музыкалық кафедрасын бітірген мамандар. Ал арнаулы орта білімі барлар олар, арнаулы саз колледждерін бітірген мамандар. 

2016–2017 оқу жылында жалпы педагогтар саны 94 құраса, оның ішінде  28 жоғарғы кәсіби мамандар, 58 жоғарғы педагогикалық білімі бар мамандар,   8 арнаулы орта білімі барлар  құраған.

2017–2018 оқу жылында жалпы 99 педагогтар санын құраса, оның ішінде 29 жоғарғы кәсіби мамандар, 61 жоғарғы педагогикалық білімі бар мамандар,            9 арнаулы орта білімі барлар.

2018–2019 оқу жылында жалпы педагогтар саны 102, оның ішінде жоғарғы кәсіби мамандар 22, жоғарғы педагогикалық білімі бар мамандар 72, арнаулы орта білімі барлар 8.

Алайда қазіргі таңда мектепке жоғарғы кәсіби мамандар жетіспейді. Атап айтсақ, пионисттер, теоретиктер, хор мамандары, дәстүрлі музыка шеберлері. 

3. «Шымкент қаласының білім басқармасының «№2 балалар саз мектебі» мемлекеттік коммуналдық қазыналық кәсіпорны бойынша: 

Кәсіпорын 1958 жылдан бастап жұмыс істейді. Қосымша білім берудің, академиялық, шығармашылық-ағартушылық және көркем-эстетикалық қызметінің білім беру бағдарламаларын жүзеге асырады.

Кәсіпорын базасында өскелең ұрпақты дамыту және құқық бұзушылықтың алдын алу үшін, кіші және жасөспірімдер арасында 2015 жылы қосымша білім берудің 4 аула клубы ашылған: "Жас қанат", "Өнерлі қырандар", "Бозторғай", "Бәйшешек".

Орта арнаулы және жоғары оқу орындарына түсу үшін, мектеп бастапқы қосымша базалық кәсіби, музыкалық, көркем және хореографиялық білім береді.

Жалпы білім алушылардың контингенті 2 629-дан астам құрайды, оның ішінде мектепте 1 017-ден астам, аула клубтарында 1 612-ден астам.

Бүгінгі күні мамандарды даярлауды 120 штаттағы оқытушылар мен үйірме жетекшілері қамтамасыз етеді, оның ішінде толық жұмыспен қамту жағдайында жұмыс істейтін 86 оқытушы, қоса атқаратын жұмыс істейтін             34 оқытушы. Жоғары білімі бар 108 оқытушы, 12 орта кәсіптік білімді оқытушы. Жоғары санатты оқытушылардың үлесі 34%, бірінші санатты 11%-ы құрайды.
Қазақстан Республикасының 2007 жылғы 27 шілдедегі №319 Заңының  37-бабы 4-тармағына сәйкес, Республикалық қосымша білім беру оқу әдістемелік орталығында 2016-2017 оқу жылында 25 оқытушы,                       2017-2018 оқу жылында 3 оқытушы, 2018-2019 оқу жылында 13 оқытушы біліктілігін арттыру курсынан өткен.

Кәсіпорын 6 бөлімшеде оқытуды ұсынады-халық, фортепиано және скрипка, вокалдық, теориялық, көркем және хореографиялық бөлім.

Кәсіпорын оқытушылары республикалық және халықаралық конкурстарға қазылар алқасының мүшелері ретінде қатысады. Мектептің көптеген түлектері халықаралық, республикалық, облыстық және қалалық конкурстардың лауреаттары болып табылады, ал педагогтар "Ұлағатты ұстаз", "Ыбырай Алтынсарин" медальдарымен, Қазақстан Республикасы Білім Министрлігінің құрмет грамоталарымен және алғыс хаттарымен марапатталған.

Кәсіпорын келесі іс-шаралардың қатысушысы болып табылады: Елбасының келуіне орай Түркістан қаласында Айман Мұсаходжаеваның атына ашылған мектептің ашылуына байланысты өткізілген іс-шара, «Жарқыра Қазақстан! Жарқыра туған жер!», «Экологиялық сауаттылық-болашақ кепілі»,«Тәуелсіздік тұғырым»,   «Қазақтың 100 әні, 100 күйі, 100 терме», «Нұрлы жол-болашаққа бастар жол», «Шымкент – достық мекені», «Қош келдің Әз-Наурыз», «Ұлағатты ұстазым», «Болашақтың иесі-жас ұрпақ»,                 «1-Наурыз Алғыс айту», «Ана деген тіршіліктің тірегі», «Ұстазым менің ұстазым», Пәндер бойынша Республикалық олимпиадалық қатысу қалалық іс-шаралары.
 Кәсіпорын "Музыкалық білім беру", "Вокалдық өнер", "Аспаптық орындаушылық", "Хореографиялық өнер" және "Бейнелеу өнері" мамандықтары бойынша жетекші позициялардың бірі. 

Шығармашылық әлеуеті бар жас ұрпақты дамыту үшін арнайы жабдықтармен, жарықтандырумен, шу-оқшаулау кабинеттерімен, шеберханалармен жабдықталған заманауи ғимараттың болуын көздейді.

Кәсіпорынның өз ғимаратының болмауы оқушылар санына және алған білім сапасына әсер етеді.

2.2. Өңірлік бөліністе аудиттелетін салаға, соның ішінде мемлекеттік басқаруға және (немесе) экономика саласына, әлеуметтік-экономикалық дамуға жүргізілген мемлекеттік аудиттің жиынтық нәтижелері 
Аудиторлық іс-шарамен қамтылатын бюджет қаражаты мен активтердің көлемі: барлығы 1 625 768,0 мың теңге, оның ішінде 2016 жылдың                                       1 қаңтарынан  31 желтоқсан аралығында бюджеттен бөлінген 377 805,0 мың теңге, 2017 жылдың 1 қаңтарынан 31 желтоқсан аралығында бюджеттен бөлінген 555 708,0 мың теңге, 2018 жылдың 1 қаңтарынан 31 желтоқсан аралығында бюджеттен бөлінген 553 529,0 мың теңге, 01.01-01.04.2019 жыл аралығында 138 726,0 мың теңге.
Аталған іс-шара бойынша жалпы анықталған бұзушылықтар                        36 149,0 мың теңгені  құраған, оның ішінде:

- жалпы 1 508,0 мың теңге қаржылық бұзушылықтар орын алған, оның ішінде қалпына келтірілуге жататыны 468,1 мың теңге, өтелуге жататыны                 1 039,9 мың теңге. Аудиторлық іс-шара барысында  толығымен қалпына келтірілді және өтелді.  
-  бюджет қаржылары 13 105,0 мың теңгеге тиімсіз жоспарланған  және тиімсіз жаратылған 21 536,0 мың теңгені құраған.

- Рәсімдерді орындау тәртібінің бұзылуы бойынша жалпы 8 бірлік бұзушылық фактілері орын алған.

   Аудиторлық іс-шара барысында анықталған 1 508,0 мың теңге қаржылық бұзушылықтарға әр аудит обьектісі бойынша талдау:
        1. «Шымкент қаласының білім басқармасының «Оқушылар сарайы» мемлекеттік коммуналдық қазыналық кәсіпорын бойынша барлығы     1 279,9 мың теңге қаржылық бұзушылықтарға жол берілген, атап айтқанда:

1) Кезекті еңбек демалысына шығу барысында 3 адамға 2016 жылы          118,3 мың теңге, 2017 жылы 118,3 мың теңге, 2017 жылы 118,3 мың теңге, жалпы 354,9 мың теңге  сауықтыру жәрдемақысы артық төленген. Бұл ретте, Қазақстан Республикасының 2015 жылғы 23 қарашадағы №414-V Еңбек Кодексінің 139-бабының 10 тармағының талабы сақталмаған. 

2) Аудит обьектісі басшысының 05.06.2017 жылғы №15-ә/ш бұйрығына сәйкес «Халықаралық «Creativita senza frontiere 2017» фестиваль-байқауына қатысу үшін шақыртуға байланысты 32 мүшелерінен тұратын «Айгөлек» балалар би ансамбілі іссапарға жіберілген. «Айгөлек» балалар халық би ансамблінің басқарушысы Р.Каланова тарапынан өткізілген іссапар шығындарын жабу құжаттарынан ансамбль мүшелерінің  599,0 мың теңге шығындарды қонақ үйде түнегендіктерін растайтын құжаттарсыз есептен шығарылған.  Бұл ретте,  ҚР Үкіметінің  2000 жылғы 22 қыркүйектегі №1428 Қаулысымен «Мемлекеттік бюджеттің есебінен ұсталатын мемлекеттік мекемелер қызметкерлерінің, сондай-ақ, Қазақстан  Республикасының Парламенті депутаттарының Қазақстан Республикасының шегіндегі қызметтік іссапарлары туралы ережені бекіту туралы» Ереженің 9 тармағы                                         2) тармақшасының талаптары сақталмаған.
3) 2017 жылдың есебінде 326,0 теңгелік құндылықтарға 3310 шоттың (қысқа мерзімді бағалау және кепілдік міндеттемелері) кредитінен 7210 шоттың (әкімшілік шығыстар) дебетіне жатқызылған. Алайда, бекітілген бухгалтерлік есепке алу шоттарына сәйкес 2017 жылғы аталған құндылықтардың сомаларынан 75,0 мың теңгесі 3210 шоттың (жеткізушілерге және мердігерлерге қысқа мерзімді кредиторлық берешек) кредитінен 2370 шоттың (инструменттер,өндірістік және шаруашылық инвентарь) дебетіне апарылу тиіс болса, 251,0 теңгесі 1316 шоттың (шаруашылық материалдармен канцеляриялық құрылғылар) дебетіне апарылу тиіс болатын. Бұл ретте, Қазақстан Республикасы Қаржы министрінің 2010 жылғы 15 маусымдағы №281 бұйрығымен «Мемлекеттік мекемелердің бухгалтерлік есепке алу шоттарының жоспарын бекіту туралы» Жоспарының 4-бөлімінің 10 тармағы; 5-бөлімнің              16 тармағы; 6-бөлімнің 26 тармағы сақталмаған.

2. Шымкент қаласының білім басқармасының «Ж.Омарова атындағы №1 балалар саз мектебі» мемлекеттік коммуналдық қазыналық кәсіпорын бойынша барлығы 142,1 мың теңге қаржылық бұзушылықтарға жол берілген, атап айтқанда:
2017 жылдың 6 айына және 2017 жылға кәсіпорынмен тапсырылған бухгалтерлік баланстарда кредиторлық  қарыздар көрсетілмеген. Алайда, аудит барысында «Энергопоток» ЖШС-ға жалпы 142,1 мың теңге кредиторлық берешек орын алғаны анықталды, оның ішінде 01.07.2017 жылға 106,6 мың теңге және 31.12.2017 жылға 35,5 мың теңге. Бұл ретте, Қазақстан Республикасы 2007 жылғы 28 ақпандағы №234 «Бухгалтерлік есеп пен қаржылық есептілік туралы" Заңының 4-бабының талаптары және Қазақстан Республикасы Қаржы министрінің 2015 жылғы 31 наурыздағы №241 бұйрығымен бекітілген Бухгалтерлік есепті жүргізу қағидаларының                              5-тармағының талаптары сақталмаған.

 3. Шымкент қаласының білім басқармасының «№2 балалар саз мектебі» мемлекеттік коммуналдық қазыналық кәсіпорын бойынша барлығы 86,0 мың теңге қаржылық бұзушылықтарға жол берілген, атап айтқанда:


1) Қазақстан Республикасы Қаржы министрінің 2010 жылғы 3 тамыздағы N 393 бұйрығымен бекітілген «Мемлекеттік мекемелерде бухгалтерлік есепке алуды жүргізу қағидаларының» 225-тармағының талабын сақтамай, дизель отытын жаратуға тиісті жол парақтарын дайындамай 2018 жылы жалпы сомасы 65,0 мың теңгені құрайтын 424,9 литр дизель отынын тек қана акт түзу арқылы ғана есептен шығарып, негізсіз жаратылғаны анықталған.
  2) Қазақстан Республикасы Қаржы министрінің 2010 жылғы 3 тамыздағы    N 393 бұйрығымен бекітілген «Мемлекеттік мекемелерде бухгалтерлік есепке алуды жүргізу қағидаларының» 225-тармағының талабын сақтамай, дизель отытын жаратуға тиісті жол парақтарын дайындамай 2019 жылдың 01 сәуіріне дейін жалпы сомасы 21,0 мың теңгені құрайтын 111 литр дизель отынын тек қана акт түзу арқылы ғана есептен шығарып, негізсіз жаратылғаны анықталған.   

  Бюджет қаражаттарының тиімсіз жоспарлануы мен жұмсалуына талдау:

1. «Шымкент қаласының білім басқармасының «Оқушылар сарайы» мемлекеттік коммуналдық қазыналық кәсіпорын бойынша:


Аудит обьектісінің жарғылық капиталын құрайтын негізгі қорлардың (ғимараттардың) техникалық жағдайларына және де жарғылық мақсаттар мен міндеттерге сәйкестігі мақсатында «бақылау өлшемі» жүргізіліп, нәтижесінде лагерь ғимаратына қосарлас тұрғызылған, көлемі 22,80м х 15,00 м құрайтын,                    3 қабатты, алайда құрылысы толық бітпеген ғимарат анықталған. Аудит обьектісі тарапынан берілген түсініктемелеріне сәйкес аталған ғимарат құрылысы 1990-92 жылдары жүргізілген, және ол кезде лагерь өзге заңды тұлғаның жауапкершілігінде болған. Бүгінгі таңға құрылыс нысанын меншіктеу жөнінде жұмыстар жүргізілмеген.

Аудит обьектісі тарапынан ұсынылған құжаттарға сәйкес, аталған ғимараттың техникалық жағдайына зерттеу бағалау жұмысы алғаш рет                  2013 жылы арнайы лицензиясы бар «Керемет ұста» ЖШС тарапынан жүргізіліп, ғимараттың жарамдылығы қанағаттанарлық дәрежеде екендігіне және құрылысты аяқтауға кедергі жоқтығына қорытынды берілген. Алайда құрылысты жалғастыру қолға алынбаған. 

Сондай-ақ, екінші рет 2018 жылы «Құрылысконсалтинг» Ұлттық орталығы АҚ Оңтүстік Қазақстан филиалы тарапынан 12.02.2018 жылғы №С-009 санды «ғимаратқа техникалық зерттеудің эксперттік қорытындысы» берілген. Бұл «қорытындыда» аталған ғимараттың техникалық жағдайы авариялық деңгейде екені және күрделі жөндеуді қажет ететіні көрсетілген. Яғни, ғимараттың моральдық, физикалық тозу процесі жоғарылаған. Ғимараттың меншік иесі тиісті  құжаттандыру арқылы заңдастырылып, айқындалмаған. Алайда, аталған шара бойынша «Құрылысконсалтинг» Ұлттық орталығы филиалына бюджеттен 350,0 мың теңге қаражат  жұмсалған.

Бұл ретте, көлемді ғимараттың құрылысын қолданыстағы заңнамаларға сәйкес құжаттандырып, құрылысын өз уақытында аяқтамау салдарынан аталған 350,0 мың теңге бюджет қаржысы тиімсіз жұмсалып, сонымен бірге авриялық жағдайда болғандықтан адам өміріне де қауіп төндіруде деп бағаланады.
2. «Ж.Омарова атындағы №1 балалар саз мектебі» мемлекеттік коммуналдық қазыналық кәсіпорны бойынша:

 Аудиттік іс-шара бойынша анықталған тиімсіз жоспарланған                         13 105,0 мың теңге және 21 536,0 мың теңге тиімсіз пайдаланылған  бюджет қаражаты мен активтерге талдау:
1. 2016 жылы коммуналдық қызметтерге бюджетті жоспарлау барысында өткен жылдың нақты шығыстары ескерілмеу салдарынан 4 031,0 мың теңге бюджет қаржысы артық жоспарланған, оның ішінде 685,0 мың теңге бюджеттік өтінімнен артық қаралған, 3 346,0 мың теңге жыл ішінде қысқартылған. Яғни, ҚР 04.12.2008 жылғы №95-IV Бюджет Кодексінің 4-бабының 12)-тармақшасының талаптары сақталмай 4 031,0 мың теңге бюджет қаржысы тиімсіз жоспарланған.
2. Кәсіпорын ғимаратының (1914 жылы пайдалануға берілген) жалпы техникалық жағдайына зерттеу қорытындысына сәйкес Шымкент қалалық білім бөлімі басшысының 06.01.2017 жылғы №22 «Балалар саз мектебін көшіру туралы» бұйрығымен кәсіпорын басқа ғимаратты жалға алып көшірілген. Шымкент қаласы әкімдігінің 30.05.2018 жылғы №270 «Кәсіпорын ғимаратын бөлшектеп бұзу жөніндегі жұмыстар кешенін жүргізу туралы» қаулысы шыққан. Алайда бүгінгі таңға кәсіпорын есебіндегі ғимаратты бұзу жұмыстары, құрылыс жұмыстары басталмаған және ЖСҚ нақты дайын болмаған. Жалға алынған ғимаратқа жалға алу төлемдеріне жалпы 21536,5 мың теңге төленген, оның ішінде 2017 жылы 9571,5 мың теңге, 2018 жылы 9571,5 мың теңге, 2019 жылдың қаңтар-наурызына 2393,0 мың теңге. 3 жылдан бері құрылыс жұмыстары басталмаған (тапсырыс беруші - Шымкент қалалық құрылыс басқармасы) және ЖСҚ дайын болмау салдарына жалға алу төлемдеріне жұмсалған бюджет қаржысы тиімсіз пайдаланылған. Құрылыс жұмыстарын жүргізу кестесін қысқартып, жалға алу төлемдеріне жұмсалған қаржыны үнемдеп, құрылыс жұмыстарына бағыттау тиіс болатын. Яғни, Қазақстан Республикасы  2008 жылғы 04 желтоқсандағы №95-IV Бюджет Кодексінің 4-бабының 12)-тармақшасының талаптары сақталмай 21536,5 мың теңге бюджет қаржысы тиімсіз пайдаланылған

3. 2018 жылдың бюджет қаржысын жоспарлау барысында жалпы                       2 342,0 мың теңге бюджет қаржысы бюджеттік өтінімнен артық қаралған, оның ішінде: еңбек ақы төлеуге 1 486,0 мың теңге, өтемақы төлемдеріне 545,0 мың теңге, әлеуметтік салыққа 80,0 мың теңге, әлеуметтік сақтандыруға 67,0 мың теңге, байланыс қызметтеріне 164,0 мың теңге. Яғни, Қазақстан Республикасы 2008 жылғы 04 желтоқсанындағы №95-IV Бюджет Кодексінің 4-бабының 12)-тармақшасының талаптары сақталмай 2 342,0 мың теңге бюджет қаржысы тиімсіз жоспарланған.
4. 2018 жылға арналған бюджеттік өтінімдегі есептемелерден артық қаралудың салдарынан жыл ішінде жалпы 4 822,0 мың теңге қысқартылған, оның ішінде: еңбек ақыдан 2 048,0 мың теңге, өтемақы төлемдерінен 642,0 мың теңге, әлеуметтік сақтандырудан 2 000,0 мың теңге, байланыс қызметтеріне 132,0 мың теңге. Яғни, Қазақстан Республикасы 2008 жылғы                                           04 желтоқсанындағы №95-IV Бюджет Кодексінің 4-бабының 12)-тармақшасының талаптары сақталмай 4 822,0 мың теңге бюджет қаржысы тиімсіз жоспарланған.
5. 2019 жылдың бюджет қаржысын жоспарлау барысында жалпы 1 910,0 мың теңге бюджет қаржысы бюджеттік өтінімнен артық қаралған, оның ішінде: еңбек ақы төлеуге 527,0 мың теңге, өтемақы төлемдеріне 1 112,0 мың теңге, әлеуметтік салыққа 30,0 мың теңге, әлеуметтік сақтандыруға 16,0 мың теңге, міндетті әлеуметтік медициналық сақтандыруға 8,0 мың теңге, байланыс қызметтеріне 217,0 мың теңге. Яғни, Қазақстан Республикасы 2008 жылғы                  04 желтоқсанындағы №95-IV Бюджет Кодексінің 4-бабының 12)-тармақшасының талаптары сақталмай 1 910,0 мың теңге бюджет қаржысы тиімсіз жоспарланған.
Рәсімдерді орындау тәртібінің бұзылуы бойынша анықталған  жалпы 8  бірлік  бұзушылықтарды әр аудит обьектісі бойынша талдау:
 1. «Шымкент қаласының білім басқармасының «Оқушылар сарайы» мемлекеттік коммуналдық қазыналық кәсіпорын бойынша: 
Жалпы 4  бірлік бұзушылық фактілері орын алған, оның ішінде: 

1) 2016 жылдың қорытындысымен «ЭкоСпецТранс» ЖШС арасында 39559 теңгеге дебиторлық берешек пайда болған,   алайда, аталған қарыздар алғашқы құжаттамаларда және екі жақты жылдық салыстыру актілерімен айқындалғанымен, баланста көрініс таппағандығы анықталды.   Бұл ретте, Қазақстан Республикасының 2007 жылғы 28 ақпандағы     №234 «Бухгалтерлік есеп пен қаржылық есептілік туралы» Заңының 6-бабының 3-тармағының және  Қазақстан Республикасы Қаржы министрінің  2010 жылғы 3 тамыздағы №393 «Мемлекеттік мекемелерде бухгалтерлік есеп жүргізу ережесін бекіту туралы» бұйрығымен бекітілген қағидаларының 15,18,22 тармақтарының талаптары сақталмаған.  
2) 2017 жылдың қорытындысымен «ЭкоСпецТранс» ЖШС арасында  дебиторлық берешек  56432 теңгені құраған. Алайда, аталған қарыздар алғашқы құжаттамаларда және екі жақты жылдық салыстыру актілерімен айқындалғанымен, баланста көрініс таппағандығы анықталды.   Бұл ретте, Қазақстан Республикасының 2007 жылғы 28 ақпандағы   №234 «Бухгалтерлік есеп пен қаржылық есептілік туралы» Заңының 6-бабының 3-тармағының және  Қазақстан Республикасы Қаржы министрінің  2010 жылғы 3 тамыздағы №393 «Мемлекеттік мекемелерде бухгалтерлік есеп жүргізу ережесін бекіту туралы» бұйрығымен бекітілген қағидаларының 15,18,22 тармақтарының талаптары сақталмаған.
3) 2018 жылы  кәсіпорынның мемлекеттік сатып алудың  жылдық жоспарына айына бір реттен көп өзгерістер және (немесе) толықтырулар енгізілгені анықталды. Атап айтқанда 2018 жылы сәуір  айында 2 рет (02.04.2018 жылғы №05-нқ және 19.04.2018 жылғы №10-нқ бұйрықтар) енгізілген. Бұл ретте Қазақстан Республикасының "Мемлекеттік сатып алу туралы" 2015 жылғы 4 желтоқсандағы №434-V Заңының 5-бабының                            4-тармағы талабы бұзылған.    
4) 17.05.2018  жылы өнім беруші ретінде «Жусан» ЖК -мен «тұрғын емес ғимараттар/құрылыстар/бөлмелерді жөндеу жұмыстарына» (жабдықтар, инженерлік жүйелер мен байланыстардан басқа) 1 819 000 теңгеге 21.05.2018 жылы №20 мемлекеттік сатып алу туралы шарт түзілген. Жұмысты орындау  мерзімі 2018 жылдың мамыр айы болып  белгіленген. Өз кезегінде өнім беруші тарапынан аталған жұмыстар атқарылмаған. Алайда, аудит обьектісі тарапынан өнім берушіден, яғни «Жусан» ЖК-нен тұрақсыздық айыбын өндіріп алу жөніндегі шаралар  қолданбаған және  мемлекеттік сатып алуға жосықсыз қатысушы деп тану туралы талап арызбен сотқа уақтылы жүгінбеген, немесе сотқа талап арыз 28.09.2018 жылы, яғни кешіктіріліп жіберілген. 

   Бұл ретте Қазақстан Республикасының «Мемлекеттік сатып алу туралы» 2015 жылғы 4 желтоқсандағы №434-V Қазақстан Республикасы Заңының 43-бабының  24-тармағы (тұрақсыздық айыбын өндіріп алу жөніндегі шаралар  қолданбау) және  12-бабының 4-тармағы (мемлекеттік сатып алуға жосықсыз қатысушы деп тану туралы талап арызбен сотқа уақтылы жүгінбеу) талаптары сақталмаған.
2. Шымкент қаласының білім басқармасының «№2 балалар саз мектебі» мемлекеттік коммуналдық қазыналық кәсіпорын бойынша: 
Жалпы 4  бірлік бұзушылық фактілері орын алған, оның ішінде: 

1) 2018 жылы негізгі қорларды есептен шығару бойынша қорлардың қозғалысы туралы есепті Қазақстан Республикасы Қаржы министрінің                                     31.07.2014 жылғы №324 бұйрығымен күші жойылып кеткен Қазақстан Республикасы  Қаржы министрінің    2011 жылғы 29 шілдедегі №387 «Мемлекеттiк мекемелердiң және бюджеттiк бағдарламалар әкiмшiлерiнiң бюджеттiк есептiлiктi жасау мен ұсынудың ережесiн бекiту туралы Қазақстан Республикасы Қаржы министрiнiң 2009 жылғы 27 ақпандағы № 89 бұйрығына өзгерістер мен толықтырулар енгізу туралы» бұйрығына 8-қосымша Мемлекеттік мекемелердің және бюджеттік бағдарламалар әкімшілерінің бюджеттік есептілікті жасау мен ұсынудың ережесінің                                                    11-қосымшасына сәйкес әзірленгені анықталған.  
2) Қазақстан Республикасының 2015 жылғы 4 желтоқсандағы «Мемлекеттiк сатып алу туралы» № 434-V ҚРЗ Заңының 5-бабы 3-тармағының талаптарын басшылыққа алмай, Кәсіпорын тарапынан 2016 жылға арналған мемлекеттік сатып алудың жылдық жоспарына 05.01.2016 жылғы №А-1 бұйрықпен бекітіп, мемлекеттік сатып алу веб-порталында 08.02.2016 жылы    22 жұмыс күнінен кейін, Кәсіпорынның 2016 жылға мемлекеттік сатып алу жоспарын қайта бекіту туралы 01.04.2016 жылғы №А-4 бұйрығын мемлекеттік сатып алу веб-порталына 12.04.2016 жылы 6 жұмыс күнінен кейін және Кәсіпорынның 2016 жылға мемлекеттік сатып алу жоспарын қайта бекіту туралы 28.06.2016 жылғы №А-11 бұйрығын мемлекеттік сатып алу веб-порталына 20.07.2016 жылы 14 жұмыс күнінен кейін  кешіктіріліп орналастырылғаны  анықталған; 
3) Қазақстан Республикасының 2015 жылғы 4 желтоқсандағы «Мемлекеттiк сатып алу туралы» № 434-V ҚРЗ Заңының 5-бабы 3-тармағының талаптарын басшылыққа алмай, Кәсіпорын тарапынан 2017 жылға мемлекеттік сатып алу жоспарына өзгеріс енгізу мақсатында 03.03.2017 жылғы №А-2 бұйрығын шығарып, мемлекеттік сатып алу веб-порталына 29.03.2017 жылы     13 жұмыс күнінен кейін кешіктіріліп орналастырылғаны анықталған;

4) Қазақстан Республикасының 2015 жылғы 4 желтоқсандағы «Мемлекеттiк сатып алу туралы» № 434-V ҚРЗ Заңының 5-бабы 6-тармағының талаптарын сақтамай, Кәсіпорынның 2019 жылға мемлекеттік сатып алу жоспары 2019 жылға «Шымкент қаласы білім бөлімінің №2 қалалық балалар саз мектебінің жылдық жоспарын бекіту туралы» 29.12.2018 жылғы №Ө-136 бұйрығымен бекітіліп, мемлекеттік сатып алу веб-порталына 23.01.2019 жылы 13 жұмыс күнінен кейін кешіктіріліп орналастырылғаны анықталған.
2.6. Мемлекеттік аудит объектілері қызметінің әлеуметтік-экономикалық дамуға әсерін бағалау (өңірлік және (немесе) елдік бөліністе):
 1. «Шымкент қаласының білім басқармасының «Оқушылар сарайы» мемлекеттік коммуналдық қазыналық кәсіпорны бойынша:
2017 жылы каратэ до Шотокан спортынан клубтың жас спортшылары халықаралық, республикалық деңгейдегі жарыстарға қатысып, жүлделі орындарға ие болған. Атап айтқанда, Ұлыбритания мемлекетінде өткен каратэ до Шотокан спортынан  І-орынды 9 спортшы; ІІ-орынды 1 спортшы;                          ІІІ- орынды 9 спортшы иеленген.  Ресей мемлекетінде өткен жарыста ІІ-орынды                     1 спортшы; ІІІ-орынды 1 бала иеленген. Республикалық деңгейдегі жарыстарда І-орынды 35 спортшы; ІІ-орынды 22 спортшы; ІІІ-орынды 33 спортшы иеленген.
2018 жылы Оқушылар сарайының «Достық» музейі, Қазақстан халқы Ассамблеясы Шымкент қаласының филиалы және Славян ұлттық мәдени бірлестігі Қазақстан Тәуелсіздігінің 27 жылдығына орай «Тәуелсіз Қазақстан  - Мәңгілік Ел» атты мерекелік кеш ұйымдастырылған. 

Халықтар достығы музейінде этномәдени бірлестіктері төрағаларының дөңгелек үстел басындағы сұхбаты өткізіліп, қаладағы 16 этномәдени бірлестіктерінің төрағалары қатыстырылған.

 «Достық» музейінің жұмысы жайлы республикалық «Қосымша білім және тәрбие» журналы, жергілікті «Жас ғалым», жарнамалық «Аверст» журналы және газеттерде бірқатар мақалалар жарық көрді. Республикалық және жергілікті «Қазақстан-Шымкент» телеарналар арнайы бағдарлама түсірген.

«Достық» музейі дәстүрлі түрде қалалық, облыстық деңгейде ұйымдастырылатын байқауларға қатысып, жүлделі орындарға иеленген. 

2019 ж. «Музей – ел шежіресі»  атты  республикалық байқауының «Музей - тарих, музей - тағылым» номинациясы этнографиялық бағыты бойынша қатысып, Гран-при иеленген. 

Республикалық бірыңғай «Жас ұлан» балалар мен жасөспірімдер қоғамдық ұйымы бойынша қала мектептері тәлімгерлерімен жұмыс жүргізетін «Тәлімгерлер мектебі» (жет.Г.Тулеметова), мектептік ұйымның Ұланбасшыларымен «Жас ұлан» штабы (Г.Наширова) және «Ту ұстаушылар мен барабаншылар» және «Рәміздік топ» мектебі (жет.С.Ибадуллаева, А.Дүйсенов) жұмыс атқарады. Тәлімгерлер жұмысын жүйелендіру мақсатында құрылған Тәлімгерлер мектебі қаланың 134 мектебінің тәлімгерлерін біріктіреді. 
2016-2017 оқу жылының соңында үйірме бітіруші 32 түлекке үйірме бағыты бойынша қосымша білім алғаны жөнінде сертификат, куәлік берілген. Олар «Арабеска» студиясынан (жет. И.Шимелкова)- 14 бала, «Палитра» студиясынан (жет.А.Шербаков)-3 бала,«Радуга» студиясынан (жет. О.Головлева, А.Чеботников) - 10 бала, «Фортепиано» класы (жет.Н.Ахмедова, О.Новикова) - 5 бала. 

2017-2018 оқу жылының соңында үйірме бітіруші 44 түлекке үйірме бағыты бойынша қосымша білім алғаны жөнінде сертификат, куәлік берілген. 2017-2018 оқу жылында Оқушылар сарайында 119 педагог қызмет атқарып, 104 үйірмеде 5652 бала мен жасөспірім, оның ішінде 5 аула клубында 1140 бала қосымша білім алған. Үйірме сабақтары мекеменің бас ғимаратымен қатар қаланың жалпы орта мектептері базасында да жүргізілген. 

2018-2019 оқу жылының соңында үйірме бітіруші 73 түлекке үйірме бағыты бойынша қосымша білім алғаны жөнінде сертификат, куәлік берілген. 
Аудит обьектісінің ұсынған мәліметтеріне сәйкес «Оқушылар сарайы» МКҚК қарасты қала сыртындағы «Ақсу» сауықтыру лагері және мекеме базасында ұйымдастырылған «Балдәурен» сауықтыру алаңына әлеуметттік аз қамтылған отбасы балалары жаз бойы демалып, шынығып, күш жинап қайтуына жағдай жасалған. 2016 жылы лагерьде 1200 бала, 2017 жылы                        1472 бала, 2018 жылы 1200 бала  демалып қайтуға жағдай жасалған. Лагерьдің әр ауысымы 6-7 топтан құралған. Әр тәрбиеші мен тәлімгер жеке жұмыс папкасын арнап, балалармен өткізілген қауіпсіздік ережелері, лагерьде өзін-өзі ұстану ережесі, әңгіме жинақтары, түрлі іс-шараларға қатысты материалдар жинақталған. Лагерьге балалар арнайы жолдама және медициналық анықтама қағазымен қабылданған. Барлық топтар спорттық инвентарьмен қамтамасыз етілген. Топ тәрбиешілері: «Тәрбие тұғыры имандылықта», «Біз  өз еліміздің болашағымыз», «Дені сау адам – табиғаттың ең қымбат жемісі», «Алыстан сәлем береді, көргенді елдің баласы», «Жаман әдет қайдан шығады?», «Қыз бала елімнің айнасы», «Табиғатты аялаймыз қорғаймыз, Аясында серуен құрып ойнаймыз», «Таза болса денеміз, Сұлу болып өсеміз»,  «Тәрбиенің ең тамаша мектебі – отбасы», «Тату доспыз бәріміз», «Құқық бұзушылық және жасөспірім», «Елім менің мақтанышым», «Үлкенге құрмет, кішіге ізет», «Ибалы ұл, инабатты қыз-өмір көркі»,  «Мен және менің отбасым» және сс. пікірсайыстар, пікіралмасулар, әңгіме мен тәрбие сағаттарын ұйымдастырады. 

   2. «Шымкент қаласының білім басқармасының «Ж.Омарова атындағы №1 балалар саз мектебі» мемлекеттік коммуналдық қазыналық кәсіпорын бойынша:
  Оқушылардың білім – біліктілігін  жанжақты қамту үшін мектепте арнайы кітапхана жұмыс жүргізеді. Оқушылардың ұлттық және жалпы азаматтық құндылықтарын бойына сіңіру мақсатында, әр бөлім бойынша сынып сағаттары, шығармалардың әр алуандылығы, ұлттық өнерімізбен ұлт мақтанышына айналған, халық композиторларының шығармаларын насихаттай отырып, шығарманың шығу тарихы мен авторларының сол кездегі ұлттық идиологиялары, өнер арқылы қандай жағдайда, қалай қалдырғаны туралы толық мәлімет беріледі. Сол арқылы ұлттық өнерді сүюге, оны қадірлеп қастерлеуге үйретіп отырады. Өнер адамының негізі құндылықтары, ол ұлттық тәрбие жеке басының адами қасиеттері терең сіңдіріледі. Мектептің негізгі бағыты өнер, саз бағыты болғандықтан, оқушылардың практикалық білім деңгейлері мектепте ұйымдастырылған конкурстар, фестивальдер, арнаулы күндерге арналған концерттер, сынып концерттері болып табылады. 

Сондықтан мектеп оқушыларының конкурстарға қатысып, олардың жетістіктері төмендегіше. 2016–2017 оқу жылында оқушылардың Халықаралық байқауларда 4 гран-при, 22 лауреаттар түрлі аспабтар бойынша, Республикалық байқауларда 8 гран-при, 19 лауреаттар шыққан.

2017–2018 оқу жылында оқушылар арасында Халықаралық байқауларда түрлі аспабтар бойынша 2 гран-при, 4 лауреат, Республикалық байқауларда 10 гран-при, 11 лауреаттар шыққан. 

2018-2019 оқу жылында оқушылар арасында түрлі аспабтар бойынша Халықаралық байқауларда 4 гран-при, 16 лауреат, Республикалық байқауларда 7 гран-при, 27 лауреат шыққан. Оны айғақтайтын құжаттар хатталған.
2016-2017 оқу жылында жалпы оқушы саны 800, бітірушілер 58;
2017-2018 оқу жылында жалпы оқушы саны 855, бітірушілер 73;
2018-2019 оқу жылында жалпы оқушы саны 855, бітірушілер 95 оқушыны құрайды.

Мектептің бітіруші сыныптарына оқу жылының соңында бітіруші куәліктері тапсырылады.  
3. «Шымкент қаласының білім басқармасының «№2 балалар саз мектебі» мемлекеттік коммуналдық қазыналық кәсіпорны бойынша:
Кәсіпорынның педагогикалық құрамымен 10 әдістемелік құралдар мен ұсынымдар әзірленген: 1)"Бастауыш оқыту кезеңдерінде фортепиано сыныбының оқытушыларына арналған әдістемелік ұсынымдар", 2) "Асыл мұра" (I том, II том), 3) "Саз сауаты", 4) "Музықалық грамота",                                        5) "Фортепианоға арналған ансамбльдер", 6) "Сольфеджио", 7) "До Ми Соль балабақшасы үшін әдістемелік құрал", 8) "Қазақстан Республикасына менің",       9) "Екі топқа арналған ансамбльдер", 10) «Қобыз үйрену әдістемесі». 

Бұл оқу құралдары таңертеңгіліктерге арналған сценарийлерді, таңертеңгі жаттығуларды, әр жас топтарына арналған музыкалық сабақтарды, балалардың логикалық ойлауын дамытуға арналған дидактикалық ойындарды және физикалық жаттығуларды қамтиды. 

Республикадағы және қаладағы мектептің концерттік қызметі оқушылардың өндірістік тәжірибесін ғана емес, сонымен қатар қаланың белсенді концерттік өмірін қамтамасыз етеді.

 Сондай-ақ, кәсіпорын қарттар мен балалар үйлерінде қайырымдылық концерттерімен айналысады.

Мектептің білім беру қызметінің сапасын жоғары бағалау нәтижесі оқушылардың конкурстарға, фестивальдарға және көрмелерге қатысуы болып табылады.

2016 жылдан бастап мектеп 78-ден астам халықаралық конкурстардың лауреаттарын, 82-ден астам республикалық конкурстардың лауреаттарын,              43-ден астам облыстық конкурстардың лауреаттарын, 19-дан астам музыка және өнер саласындағы қалалық конкурстардың лауреаттарын дайындады,мектептің 7 оқушысы Гран-при алған.

Мектепте жеке шығармашылық ұжымдар жұмыс істейді: қазақ халық аспаптар оркестрі, "Шабыт", "Жетіген" домбырашылар ансамбл, рубабистер, балалар хоры, "Керуен", "Қыздарай" вокалдық ансамбльдері, скрипкашылар ансамблі, "Гүлдер", "Леди", "Бусинки", Нұр шашу" хореографиялық ансамбльдері.
2016-2017 оқу жылында 51 оқушы мектепті бітіріп, оның 17 орта арнаулы және жоғары білім беру орындарына оқуға түскен немесе оқуды аяқтағандардың үлесі 33,3%. Атап айтқанда, Шымкент қалалық «Саз» колледжі:  фортепиано бөлімі 3 оқушы, скрипка аспабы 1 оқушы, ұлт-аспаптар бөлімі 6 оқушы. Ә.Қастеев атындағы көркемсурет колледжі: көркемсурет бөлімі: 5 оқушы. Абай атындағы қазақ ұлттық университеті: көркемсурет бөлімі: 1оқушы. Алматы қалалық, П.Чайковский атындағы «Өнер» колледжі: фортепиано бөлімі:1 оқушы.

2017-2018 оқу жылында 72 оқушы мектепті бітірген. Оның 12 оқушысы немесе оқуды аяқтағандардың 16,7%-ы орта арнаулы және жоғары оқу орындарына түскен. Атап айтқанда, Құрманғазы атындағы қазақ ұлттық консерваториясы: скрипка аспабы: 1 оқушы.Шымкент қалалық «Саз» колледжі: скрипка аспабы: 1 оқушы, фортепиано бөлімі: 1 оқушы, үрмелі аспап: 2 оқушы, хор.дир: 1оқушы. Ә.Қастеев атындағы көркемсурет колледжі: көркемсурет бөлімі: 3 оқушы. М.Әуезов атындағы ОҚМУ: көркемсурет бөлімі: 1 оқушы. Н.С.Гумилев атындағы университет: көркемсурет бөлімі: 2 оқушы.
2018-2019 оқу жылында мектепті 75 оқушы бітіріп, оның 16 оқушысы немесе оқуды аяқтағандардың 21,3%-ы орта арнаулы және жоғары оқу орындарына түскен. Атап айтқанда, Ә.Қастеев атындағы көркемсурет колледжі: көркемсурет бөлімі: 2 оқушы. М.Әуезов атындағы ОҚМУ: көркемсурет бөлімі: 1оқушы. Құрманғазы атындағы қазақ ұлттық консерваториясы: фортепиано бөлімі: 1оқушы, скрипка аспабы: 1 оқушы. Шымкент қалалық «Саз» колледжі: ағысты аспап: 1 оқушы, ұлт-аспаптар бөлімі: 5оқушы, саз-теория: 1 оқушы, хореография: 1оқушы, хор.дир: 1оқушы. Шымкент академиялық инновациялық университет: хореография: 1оқушы. Ташкент музыкалық колледжі: фортепиано бөлімі:1 оқушы.

Бүгінгі күнде балаларды қосымша білім алуға қабылдау "Миндаль"электрондық жүйесі бойынша жүргізіледі.
Отбасында төрт және одан да көп кәмелетке толмаған балалары бар көп балалы отбасыларға оқу ақысы құнының 50% мөлшерінде жеңілдік қарастырылған.

Балалар үйлерінің, жетім балалар мен ата-анасының қамқорлығынсыз қалған балаларға арналған мектеп-интернаттардың тәрбиеленушілерін оқыту үшін ақы алынбайды. Аула клубтарында білім алушылардан оқу ақысы алынбайды.
№2 балалар саз мектебі оқушыларының жеңілдік ақысы туралы ақпарат
	№
	Оқу жылы
	Жеңілдікпен оқитын оқушылардың саны
	Ақысыз тегін оқитын оқушылардың саны

	1. 
	2016-2017 оқу жылы
	35
	1

	2. 
	2017-2018 оқу жылы
	41
	1

	3. 
	2018-2019 оқу жылы
	39
	1


2016-2017 оқу жылында оқушылар саны 35 баланы, 2017-2018 жылы                              41баланы,  2018-2019 жылы 39 баланы құраған.

Кәсіпорын базасында өскелең ұрпақты дамыту және құқық бұзушылықтың алдын алу үшін, кіші және жасөспірімдер арасында 2015 жылы қосымша білім берудің 4 аула клубы ашылды: "Жас қанат", "Өнерлі қырандар", "Бозторғай", "Бәйшешек".

Кәсіпорындағы тәрбие процесі оқушылардың әлеуетін барынша ашуға, оқушылардың жеке жетістіктерінің өзін-өзі танытуына, тәрбиеленушілердің кәсіби бағытын және жалпы музыкалық дамуын тәрбиелеуге бағытталған.

Аула клубтары балалар мен жасөспірімдерді мәдени және ойын-сауық іс-шараларына тарту үшін құрылған.

Мәдени-ағартушылық жұмысты ұйымдастыру, пікір алмасу, конференциялар, сапарлар, үйірмелер мен курстар шығармашылық пен өнермен одан әрі айналысуға үлкен ынталандыру болып табылады.

Сондай-ақ бұл балаларды табиғи ресурстарды пайдаланудың моральдық және заңды принциптерін ілгерілетуге, олардың табиғи мекендеу ортасын белсенді қорғауға ынталандырады.

Демалыс кезінде көркем өнерде оқитын балалар үшін жазғы тәжірибе өткізіледі.

Жазғы тәжірибеде балаларды табиғатпен, оның заңдарымен және қоршаған ортаның тірі ағзаларының дамуымен таныстырады.

Кәсіпорын тарапынан балалардың саябаққа, қала галереяларына барып, таза ауада сурет салуларын ұйымдастырылады. Балалар салауатты өмір салтына дағдыланады, футбол, шахмат, дойбы, спорттық сайыстарға қатысады.
Аула клубтарының жұмысы жасөспірімдер қылмысының төмендеуіне және ойын автоматтарының тәуелділігіне әсер етеді.
Жүргізілген талдау нәтижесі мынаны көрсетті: соңғы үш оқу жылында оқушылар контингенті 900-ден 1011 адамға дейін өскен немесе 12,3% артқан.

Оқушылардың негізгі саны келесі білім беру бағыттары бойынша байқалады: саз теориясы, 535-565 адам диапазонында, ұлт-аспаптар бөлімі бойынша 309-326 адам, би бөлімі 174-238 адам.

Қосымша білім алушылар бойынша 2016-2017 оқу жылының қорытындысы бойынша 51 куәлік, 2017-2018 жылы 72 куәлік, 2018-2019 жылы 75 куәлік берілген.
III. Жиынтық бөлік
3.1. Мемлекеттік аудит барысында қабылданған шаралар:    
1. «Шымкент қаласының білім басқармасының «Оқушылар сарайы» мемлекеттік коммуналдық қазыналық кәсіпорны бойынша:
Кезекті еңбек демалысына шығу барысында артық  төленген 354,9 мың теңге  сауықтыру жәрдемақысы аудиторлық іс-шара барысында толығымен өтелді.  

«Халықаралық «Creativita senza frontiere 2017» фестиваль-байқауына қатысу үшін шақыртуға байланысты 32 мүшелерінен тұратын «Айгөлек» балалар би ансамблі іссапарға өткізілген іссапар шығындарын жабу құжаттарынан қонақ үйде түнегендіктерін растайтын құжаттарсыз есептен шығарылған 599 040 теңге аудиторлық іс-шара барысында толығымен өтелді.  

2017 жылдың есебінде 326000 теңгелік құндылықтарға 3310 шоттың (қысқа мерзімді бағалау және кепілдік міндеттемелері) кредитінен 7210 шоттың (әкімшілік шығыстар) дебетіне жатқызылған. Алайда, бекітілген бухгалтерлік есепке алу шоттарына сәйкес 2017 жылғы аталған құндылықтардың сомаларынан 75000 теңгесі 3210 шоттың (жеткізушілерге және мердігерлерге қысқа мерзімді кредиторлық берешек) кредитінен 2370 шоттың (инструменттер,өндірістік және шаруашылық инвентарь) дебетіне апарылу тиіс болса, 251000 теңгесі 1316 шоттың (шаруашылық материалдармен канцеляриялық құрылғылар) дебетіне апарылып, аудиторлық іс-шара барысында толығымен қалпына келтірілді. 
 Жүргізілген аудиттің нәтижесімен, мемлекеттік сатып алу процедураларын бұзу фактілері бойынша 1 іс материалдары және            бухгалтерлік есеп жүргізудің ережесін бұзу фактілері бойынша 1 іс материалдары әкімшілік шара көру үшін Шымкент қаласы бойынша ішкі мемлекеттік аудит департаментіне жолданды. 
   2. «Шымкент қаласының білім басқармасының «№1 балалар саз мектебі» мемлекеттік коммуналдық қазыналық кәсіпорны бойынша:
Жүргізілген аудиттің нәтижесімен бухгалтерлік есеп жүргізудің ережесін бұзу фактілері бойынша 1 іс материалдары әкімшілік шара көру үшін Шымкент қаласы бойынша ішкі мемлекеттік аудит департаментіне жолданды. 
   3. «Шымкент қаласының білім басқармасының «№2 балалар саз мектебі» мемлекеттік коммуналдық қазыналық кәсіпорны бойынша:
 Дизель отынын тек қана акт түзу арқылы ғана есептен шығарып, заңсыз жаратылғаны анықталған, аудиторлық іс-шара барысында 86,0 мың теңгесі толығымен өтелді.  
Жүргізілген аудиттің нәтижесімен, мемлекеттік сатып алу процедураларын бұзу фактілері бойынша 1 іс материалдары әкімшілік шара көру үшін Шымкент қаласы бойынша ішкі мемлекеттік аудит департаментіне жолданды. 

3.2. Мемлекеттік аудит нәтижелері бойынша тұжырымдар: 
Мемлекеттік аудит объектілерінің нәтижелерін бағалау «тиімділік», «нәтижелілік» және «мәнділік» аудит көрсеткіштері бойынша жүзеге асырылды.
 «Қосымша білім беретін кәсіпорындардың қызметінің тиімділігіне, бюджет қаражатын және мемлекет активтерін тиімді пайдалуына мемлекеттік аудит жүргізу»  аудиторлық іс-шарасы бойынша  3 мемлекеттік коммуналдық қазыналық кәсіпорын қамтылып, бөлінген қаржы көлемі 1 625 768,0 мың теңге құраған.
Жүргізілген аудиттің нәтижелері көрсеткендей Қазақстан Республикасының заңнамасы талаптарының сақталмау  және  бюджет  және өзге де заңнама талаптарының қамтамасыз етілмеу салдарынан  аталған  іс-шара бойынша  жалпы 36 149,0 мың теңге  көлемінде бұзушылықтарға жол берілгендігі  анықталған, оның ішінде:

- жалпы 1 508,0 мың теңге қаржылық бұзушылықтар орын алған, оның ішінде қалпына келтірілуге жататыны 468,1 мың теңге, өтелуге жататыны                 1039,9 мың теңге. 
-  бюджет қаржылары 13 105,0 мың теңгеге тиімсіз жоспарланған  және тиімсіз жаратылған 21 536,0 мың теңгені құраған.

- Рәсімдерді орындау тәртібінің бұзылуы бойынша жалпы 8 бірлік бұзушылық фактілері орын алған.

Аудит обьектілерінде атқарылған жұмыстардың бекітілген жарғысында көзделген мақсаттарға сәйкестігі жөнінде ауытқушылықтар орын алмаған. 
Жоғарыда талданған көрсеткіштер нәтижесімен атқарылған жұмысы негізінен белгіленген мақсатына сәйкес атқарылған деп тұжырымдауға болады, дегенмен қызмет атқару барысында, қаржыларды игеруде тиісті заңнамалар мен нормативтік құжаттар талаптарын басшылыққа алып отыру міндеттері  өз дәрежесінде атқарылып отыру қажет деп есептеледі. Атап айтқанда, активтердің, оның ішінде ғимараттардың аудит объектісі қызметіне шаруашылық және экономикалық тұрғыдан тиімділігі ескерілуіне, мемлекеттік сатып алу барысында және есеп пен есептілік атқарылуында қолданыстағы нормативтік құжаттар талаптарын сақтауға  ерекше басымдық беру қажет.

3.3. Мемлекеттік аудитің нәтижелері бойынша ұсынымдар: 
Негізгі (талдамалық) бөлікте аталған мәліметтерді назарға ала отырып:

1.Мемлекеттік аудит іс-шараның қорытындысы Тексеру комиссиясының отырысына ұсынылсын.
2.Мемлекеттік аудит объектілері басшыларына Қазақстан Республикасының қолданыстағы бюджеттік және басқада заңнамасы талаптарының сақталуын қамтамасыз ету және келешекте қаржылық бұзушылықтарға жол бермеулері бойынша Тексеру комиссиясының Нұсқамалары ұсынылсын.
1. «Шымкент қаласының білім басқармасының «Оқушылар сарайы» мемлекеттік коммуналдық қазыналық кәсіпорны(Н.С.Романова)
1. Кәсіпорын тарапынан бухгалтерлік және қаржылық есептіліктердің заңнама талаптарына сәйкес жүргізу ұсынылсын; 
2. Тауарлармен көрсетілетін қызметтерді сатып алу барысында мелекеттік сатып алу процедуралары қатаң сақталсын; 
Осы аудиторлық қорытынды негізінде атқарылған жұмыстар туралы ақпаратты дәлелдеме құжаттарымен қоса отырып қағаз және электронды түрде Шымкент қаласы бойынша тексеру комиссиясына 2020 жылдың                          15 қаңтарына дейінгі мерзімінде ұсынылсын.
2. "Ж.Омарова атындағы №1 балалар саз мектебі" мемлекеттік коммуналдық қазыналық кәсіпорны (Т.Қуандықов)
 1. Аудит обьектісі балансындағы ғимараттың құрылыс жұмыстарын тездетіп жүргізу мақсатында жобалау-сметалық құжаттамаларын дайындап, бюджетке енгізу жұмыстары басшылыққа алынып, қадағалансын;  

2. Келесі жылдардың бюджетін жоспарлау барысында бюджеттік өтінімдегі есептемелер және өткен жылдың нақты шығыстары басшылыққа алынып, жоспарлау ұсынылсын;

3. Дебиторлық және кредиторлық берешектерді болдырмау шаралары қабылдансын.

Осы аудиторлық қорытынды негізінде атқарылған жұмыстар туралы ақпаратты дәлелдеме құжаттарымен қоса отырып қағаз және электронды түрде Шымкент қаласы бойынша тексеру комиссиясына 2020 жылдың                          15 қаңтарына дейінгі мерзімінде ұсынылсын.
 3. «Шымкент қаласының білім басқармасының «№2 балалар саз мектебі» мемлекеттік коммуналдық қазыналық кәсіпорны (Л.Амантаева)
1.  Жеңілдікпен және тегін оқыту бойынша оқитын балалар санын көбейту (көп балалы отбасылардың балалары және жетім балалар);

2. Жасөспірімдер арасындағы қылмыс санын азайту үшін, сондай-ақ ойын автоматтарына тәуелділігін азайту мақсатында аула клубтарының жұмысы жандандырылсын;

3. Тауарлар мен көрсетілетін қызметтерді сатып алу барысында мемлекеттік сатып алу процедуралары қатаң сақталсын; 
Осы аудиторлық қорытынды негізінде атқарылған жұмыстар туралы ақпаратты дәлелдеме құжаттарымен қоса отырып қағаз және электронды түрде Шымкент қаласы бойынша тексеру комиссиясына 2020 жылдың                             15 қаңтарына дейінгі мерзімінде ұсынылсын.  
3.4. Қосымша: Мемлекеттік аудит нәтижелері бойынша анықталған бұзушылықтар мен кемшіліктердің жиынтық тізілімі, өндірілген, қалпына келтірілген қаржылар(түбіртек,төлем тапсырмалары т.с.с) (  21  парақта),

Тексеру комиссиясының  мүшесі                                      М.Балқыбеков
 Аудит тобының құрамы:

             Б.Тағаев
 Б.Дәуренов
             Г.Бармақова
             Е.Жолдасбеков

